
BEGI-BISTAN

(s

BEGI-BISTAN

% 6,77
ERABILTZAILE
GEHIAGO

Irunbusek 2.067.164 erabiltzaile izan
zituen 2024an linea guztiak batuta; linea
guztiek gainditu dute erabiltzaile kopuru

handienaren marka.

2023ko datuekin alderatuta, nabarmena da igoera, % 6,77
erabiltzaile gehiago izan ditu eta.

8 BURUHANDI

Irun'go Atseginak zortzi buruhandi berri
sortu ditu jatorrizkoen itxura berreskuratuz.

Buruhandi berriak Irungo jaiak baino lehen aurkeztea
aurreikusten da.

66
9 PROPOSAMEN

Bidasoa eskualdea deskubritzeko 9
esperientzia enogastronomiko proposatzen
ditu Bidasoa Bizirik agentziak.

Guztira, Irun eta Hondarribiko tokiko 6 establezimenduk
eskainiko dituzte esperientziak lurraldeko gastronomiaren
aniztasuna eta bikaintasuna islatuz.

Q) Olaizola

INMOBILIARIA ACENTZIA

SALMENTA-ALOKAIRUAK - PROMOZIO BERRIAK -

BeraketaKalea, 17
20302 lIrun

50. URTEURRENA

Eskubaloiko Errege Kopako azken fasea
Irunen, Artalekun, jokatuko da ekainaren
6tik 8ra 2.200 zaleren aurrean.

Aurtengo edizioa efemeride historikoa izango da, Errege
Kopak 50 urte beteko baititu.

a6
148 ZUHAITZ

Martxan da zuhaitzak landatzeko neguko
kanpaina eta 2025ean 148 zuhaitz landatzea
aurreikusten da.

Oro har, zuhaitzak neguan landatzen dira, hosto
erorkorreko zuhaitzek hostoak galdu dituztela eta
errazago manipula daitezkeela aprobetxatuz.

4.000
IKASLERENTZAT

Kontzertu Pedagogikoen 17. edizioak lau
hilabetean zazpi kontzertu eta hamar saio
eskainiko ditu.

Kontzertuak hiriko ikastetxe guztietako Lehen
Hezkuntzako 2., 3., 4., 5. eta 6. mailako eta Derrigorrezko
Bigarren Hezkuntzako 1., 2. eta 3. mailako ia 4.000
ikaslerentzat izango dira.

\'\

AHOLKULARITZA ANTXETA URTE

BAI

“NICOLAS GUERENDIAIN" IRUNGO

ERREPUBLIKARREK “PEQUENA

VELOCIDAD” ERAIKINA BABESTEKO
ERABAKIA OSPATU DUTE

Irungo Udalak Irungo elkarteetan euskara sustatzeko Kalean
Bai programara atxikitako elkarteetako bat da “Nicolas
Guerendiain” Irungo Errepublikarrak. Elkarteak berriki oso
pozik dagoela jakinarazi du Ministro Kontseiluak Irungo
geltokian pasabidea egiteko proiektu berria onartu berri
duelako. Erabaki horrek, hiriarentzat hobekuntza izateaz gain,
“Pequefia Velocidad” pabiloiaren mantentzea bermatzen du,
oraindik zutik dirauen Gipuzkoako kontzentrazio esparru
bakarra. Elkartekideek adierazi dutenez, “Memoria historikoa
babestea lorpen esanguratsua da memoria historikoaren
defentsan, eta aurrerapauso bat errepresio frankista jasan
zutenen aitorpenean”.

Irunen Memoriaren Museoa

“Nicolas Guerendiain” Irungo Errepublikarrak elkarteak,
2021ean, mozio bat aurkeztu zuen Irunen Memoriaren Museoa
sortzeko. Bertan, pabiloi hori museoa hartzeko leku egokia
izatea proposatzen zuen txosten bat txertatu zuten. Beraz,
proposamen hau aintzat hartu izana eta gauzatzeko bidean
egotea ospatu dute.

Ez dago zalantzarik “Pequefia Velocidad” espazioak balio
historiko kalkulaezina duela. Gainera, elkartekideen iritziz
eraikinaren kontserbazioak hainbat gauza ahalbidetuko

ditu. Batetik, Errepresio frankista jasan zutenen oroitzapena
bizirik iraunaraztea eta merezi duten omenaldia egitea.
Bigarrenik, etorkizuneko belaunaldientzako hausnarketarako,
ikaskuntzarako eta hezkuntzarako leku bat eskaintzea, balio
demokratikoak eta justiziazkoak indartuz. Bestetik, eskola-

hezkuntza historiaren testigantza ukigarriarekin osatzea,
iragana sakonago eta kritikoago ezagutzen lagunduz. Azkenik,
kultura- eta ondare-erreferente bihurtzea Irunentzat,
memoria-espazioak gordetzen jakin duten munduko beste hiri
batzuetan bezala.

Ekimen honetatik abiatuta, aktiboki lan egin dute Irungo
herritarrak toki honen garrantzi historikoaz sentsibilizatzeko.
Hitzaldiak, erakusketak eta bilera instituzionalak antolatu
dituzte bertan, autonomia eta estatu mailan. Era berean,
Gobernu Zentralari “Memoriaren Lekua” izendatzea eskatu
diote, eta Eusko Jaurlaritzari eta Irungo Udalari “Kultur Ondare”
izendatzea, balio handiagoa aitortuz. “Ahalegin horiei esker,
espero dugu administrazioek aurrera egiten jarraituko dutela
espazio hori memoria historikoaren erreferente gisa finkatzeko
bidean”, adierazi dute elkartetik zabaldutako komunikatuan.

Horregatik, Gobernu Zentralari “Memoriaren Lekua”
izendapena burutzeko eskatzen diote. Horrela, Eusko
Jaurlaritzari, Foru Aldundiari eta Irungo Udalari Memoriaren
Museoa pabiloi horretan sartzeko asmoarekin aurrera
jarraitzeko eskaera egin diote, ekimen hori errealitate ukigarri
eta etorkizuneko belaunaldientzako ondare bihur dadin.

Bitartean, aurrerapausoa ospatu dute, “ziur baikaude memoria
historikoa funtsezko zutabea dela gizarte justuago eta
demokratikoago bat eraikitzeko”. Era berean, eskerrak eman
dizkiete gure historia zaintzeko eta zabaltzeko konpromisoa
berrestearekin batera, arrazoi hori babestu duten guztiei.

2025eko martxoa

5 OIASSO
MUSEOA

OIASSOKO TERMAK

Erromatar inperioan, bainu publikoetara joateko ohitura greziarrengandik jaso zen,
baina asko hobetu ziren erromatarren garaian gorputzaren zaintza eta higienerako
eraiki ziren espazio berezi horiek, terma bilakatuz. Erroman hasi eta beste hainbat
herrialdetan termak hedatzen joan ziren, eta gizartean sekulako garrantzia hartu

zuten. Marmol dotorez apaindutako eraikinak izaten ziren; bertan, eskultura eta

mosaiko zoragarriez inguratuta, inperioaren lurraldeetako kideak biltzen ziren, kirola

egin, gorputza garbitu, zaindu eta elkarren artean solasteko. Hain ziren preziatuak
erromatar aberats askoren etxeetan ere terma pribatuak aurkitu direla.

Termetara edonor joan zitekeen, eta herritarren eskaerari aurre
egiteko, Cesar Augustoren adiskidea zen Marco Vipsanio Agripak
sekulako termak eraiki zituen Erroman. Agriparen Termak
izenarekin ezagutzen direnak. Agripa ezaguna da Erromako
hiria benetan edertu zuelako; baina batez ere, ezaguna da

Cesar Augustoren batailarik garrantzitsuenak irabazi zituelako.
Bereziki, Marco Antonio eta Egiptoko Cleopatraren kontra
irabazitako batailagatik. Agripak gainera, sekulako lana egin
zuen munduko mapa marrazten. Greziarren lanetan oinarrituta,
baina batez ere, bere bidaietan jasotako informazioari esker egin
zuen, nahiz eta, erabat amaitu aurretik hil egin zen.

Termen tamaina kontuan hartuz, Caracallako termetan, esate
baterako, 1.500 pertsona inguru sartzen omen ziren. Diocleciano
enperadorearen garaian berriz, terma eraikinik handienak sortu
ziren 3.000 pertsona kabitzeko modukoak.

Dena dela, erromatar guztiak ez ziren termazaleak, Senekaren
iritziz ahalegin fisikoari esker bota behar zen izerdia, eta ez
berotuta zegoen gela batean sartzearen eraginez, horrek ez zuen
inolako meriturik.

Hala ere, eta aitzinean esan bezala, erromatar inperioko herri
guztietara zabaldu zen termak eraikitzeko grina. Eta Oiasso ez
zen atzean geratu. Dakigun bezala, Oiasso, bere meategiengatik,
bere portuagatik, eta bere kokapen estrategikoagatik, oso hiri
bizia zen, eta bere termak eduki zituen. Eraikin hau bi fasetan
egin zuten, lehendabiziko txandan, I. mendearen erdi aldera,
neurri txikiko termak eraiki ziren, Italia aldetik etorritako
lehendabiziko kolonoentzat. Eta 100. urte aldera, Oiasso hiriaren
antolakuntza urbanistikoa zela-eta instalazioak handitu egin
ziren. Aire librean ariketa egiteko lekua zuen, palestra; harrera
eta aldagelak; ondoren giro hotzeko egongela, frigidarium-a,

ur hotzeko iturri eta bainuontziarekin; baita giro epelekoa,
tepidarium, giro beroko gela, caldarium, eta sauna edo
sudatioa ere. Eta seguruenik, Oiassoko terma horietatik atera
eta estuarioko uretan bainatzera murgilduko ziren orduko
oiassotarrak.

Bertan, ariketa eta bainatzeaz gain, olio eta perfumez igurzten
zuten gorputza. Perfumetarako gehien erabiltzen ziren loreak
arrosa edo lirioa ziren. Olio eta ukenduetarako berriz, gehien
erabiltzen ziren belarrak erromeroa, ezkala eta izpilikua ziren,
edota espezieak: azafraia, kanela eta kardamomoa. Mirra eta
menbriloa ere 0so erabiliak ziren, usain txarra uxatzeko.

Olioa igurtzi ondoren seguruenik solasaldi luzeetan galduko
ziren Oiassoko termetara joaten ziren gizon eta emakumeak.
Seguruenik ere, irakurtzeko edo musika entzuteko tartea izango
zuten. Baita jateko eta edateko ere. Eta masaje ederra hartzeko
lekurik egokiena zen. Baina batez ere, gizonek bizarra atondu
eta gorputza depilatzeko lekua izaten zen. Emakumeentzat
berriz ilea orrazteko, modak agintzen zuen eran; gehienetan
txirikorda eta kiribilez josita apaintzen zituzten buruak.

Auskalo zenbat kontu eta zenbat istorio bizi izan ziren Oiassoko
terma horietan. Ia bi mila urtez isilik egon dira, 1996an

terma horiek aurkitu ziren arte. Bertako aztarnei eta jasotako
objektuei esker joan dira arkeologoak osatzen historia. Orrazeak,
ile-orratzak, zeramika ontzien zatiak... eta batez ere, termetako
gela hotzean aurkitu zen lur berezia, espiga edo galburu moduan
jarritako adreiluz egina: opus spicatum izenekoa, benetan
ederra. Edota haize beroa bidaiatzeko zoru azpian zeuden
zutabeak, etab. Horiek dira benetan Oiassoko gure altxorrak,
hitzik gabe, historiaren kontakizun aberatsa eskaintzen
digutenak.

BEHAR BIDASOAK LANEAN
JARRAITZEN DU, TOKIKO
HAZKUNDEARI ESKER, GARAPEN
POLOEN HOBEKUNTZA LORTZEKO

Behar Bidasoa Gobernuz Kanpoko Erakundeak (CGKE) ia 50 urte daramatza garapen

poloetako garapenari laguntzen. Erakundeak gaur egun hiru garapen polo
ezberdin dauzka: Kabugan, Pereiran eta Villarrican. Egun boluntario sarea indartu
eta erakundearen komunikazio sareak eguneratu eta areagotzeko lanean dabiltza.
Maria Serrano erakundeko Komunikazio arduradunak gaur egun garatzen ari diren
proiektuei buruz hitz egin du.

Oraindik zuen jarduera ezezaguna den horientzat, zer egiten
duzue Behar Bidasoan?

Behar Bidasoak oso ibilbide luzea du atzetik, gehienbat
Ruandan, Kabugan zehazki. Azkeneko hamarkadetan
Colombian, Pereiran eta Paraguain, eta Villarrican ere aritu da
lanean. Hiru leku hauetan oso harreman estua dugu bertakoekin
eta garapen polo bezala izendatzen ditugu. Bakoitzean gauza
ezberdinak lantzen dira, baina orokorrean esan dezakegu
emakumeen ahalduntze prozesuak asko lantzen ari garela.

Izan ere, herrialde horietan oso errealitate ezberdinak bizi
dituzte beraien artean. Esaterako, Kabugan oinarrizko beharrak
asetzeko laguntza handia ematen da eta horregatik, azkeneko
urteetan garrantzi handia eman zaio, batez ere, familia kargak
dituzten emakumeentzako etxebizitza duinen sorrerari.
Zehazki, 300 edo 400 etxebizitza eraiki dira azken urteetan.
Gainera, bertako gerra dela eta, gizarte gatazka handiak izan
dira eta, guzti hori pairatzen laguntzeko, gizartea sendotzeko
kultura eta hezkuntzarekin loturiko azpiegiturak eraiki dira.

Aspaldian lanean hasi arren, unean uneko beharretara
egokitzen joan behar izan duzue. Zeintzuk dira orain herrialde
horietako premia nagusiak?

Azkeneko urteetan zehar garatu den proiektu bat eta,
seguruenik, etorkizunean jarraipen bat izango duena ur
saneamenduak, kanalizazioa
eta iturriak jartzeko proiektua
izan da, Irungo Udalaren
dirulaguntzarekin egin

dena. Horri esker, bertako
biztanleei herriaren inguruan
ura lortzeko aukera eman
zaie, urrutira, hainbat

“Norbaitek laguntzeko
gogo hori badu,
telefonoz deitu edo
gurekin harremanetan
jarri dadila eta ziur
kolaborazioren bat
egiteko modua aurkituko
dugula”

kilometrotara, joan beharrik gabe. Beraz, bertako poloarekin
dugun harremana oso estua da. Horretarako, hilero bilerak
egiten ditugu eta orain aurtengo proiektu berriak zeintzuk
izango diren zehazten ari gara, behar nagusiak zeintzuk diren
aztertzen eta aurtengo lana antolatzen.

Proiektu guzti hauekin aurrera egiteko finantzazioa
ezinbestekoa da. Zeintzuk dira horretarako zuen diru
sarrerak?

Behar Bidasoa erakundeak bere kontuak ikuskatzen ditu eta
bertan ikus daitekeenez, sarrera pribatuak dira gehienbat gure
diru iturri nagusia. Egia da ekarpen horiek egiten dituzten
pertsonen adina gorantz doala, baita boluntarioen kasuan ere.
Beraz, jende gaztearengana iristeko beharra ikusten dugu,
horrela, beraien ekarpen ekonomikoak eta laguntza jaso ahal
izateko. Erakunde publikoek eskaintzen dituzten diru laguntza

s\ aurrera

KLINIKA

ZURE OSASUNA, GURE LEHENTASUNA

FISIOTERAPRIA - ERREADAPTAZIOA

Hondarribia kalea, 34W | (#34) 623007321 |

NUTRIZIOA - PSIKOLOGIA

info@aurreraklinikacom | www.aurreraklinika.com

publikoen deialdietara ere aurkezten gara. Adibidez, Irungo
Udalarekin dirulaguntza izenduna du Behar Bidasoak duela
aspaldi. Gainera, beste udal batzuen laguntza ere badugu; beraz,
hortxe gabiltza.

Boluntario aldetik, berriz, nola zabiltzate?

Egia esan, kostatu egiten zaigun zerbait da. Ni txikia nintzen
arren, ondo gogoratzen ditut Behar Bidasoak arropa jasotzeko
antolatzen zituen jardunaldiak, elkarteak Kale Nagusian zuen
lokalean egiten zirenak. Horrelako gauzek jende asko mugitzen
zuten eta dei pare bat egitearekin jende asko elkartzen zen
bat-batean. Orain egia da eguneroko lanerako 2 edo 3 pertsona
bakarrik gaudela elkartean lanean lan guzti hori aurrera atera
ahal izateko, eta beraz, sekulako inplikazioa eskatzen du horrek.
Ondorioz, gutxi batzuek asko eman behar izatea eskatzen du.
Beraz, jendearen laguntza beharrezkoa izango zaigu, batez ere,
beste gauza batzuk egin ahal izateko. Asko zentratzen ari gara
hemen, gure inguruan, sentsibilizazioa egiteko. Izan ere, geroz
eta kanpaina eta ekintza gehiago behar dira, etorkizunaren
garra pizten ez badugu, zaila izango da besteengana iristea.
Pentsatzekoa da jendeak ezingo dituela ez dakit zenbat ordu
eskaini astean edo ezinezkoa izango zaiola ordutegi jakin batean
laguntzeko konprometitzea. Dena den, norbaitek laguntzeko gogo
hori badu, telefonoz deitu edo gurekin harremanetan jarri dadila
eta ziur kolaborazioren bat egiteko modua aurkituko dugula.

Komunikazio aldetik ere urratsak egin dituzue, bai
webgunearen zein sare sozialen bidez, jende gehiagorengana
iristeko.

Bai, hala da. Behar beharrezkoa ikusten dugu jendeari gure
jarduera azaltzeko, hau da, Behar Bidasoak zer egiten duen eta
elkarteren bati lagundu nahi dioten horiek, guregana iristeko
aukera izan dezaten. Nahiz eta konpromiso zehatz bat ezin
hartu, agian beken proiekturen batean parte hartu nahi dute
edo beste zerbaitetan. Azkenean, bakoitzak dauzkan ideiak ondo
hartzen ditugu. Horretarako, pixkanaka gurekin harremanetan
jartzeko baliabide guztiak eguneratzen ari gara. Zentzu
horretan, webgune berria dugu, Beharbidasoa.org eta bertan
elkartearekin loturiko informazio guztia ageri da. Gainera,
berriki Whatsapp kanala sortu dugu, azkenean, gazteak zein
helduek, denok, erabiltzen dugun zerbait delako. Horrela beraz,

-

“Aurrerantzean lortu nahi
duguna da hazkuntza
zuzenean beraiek lortu
dezatela”

0s0 lagungarria suertatuko
zaigu informazioa zabaltzeko.

Datorren urtean elkartearen

50. urteurrena izango

duzue. Hasiak al zarete data berezi hori nola ospatuko duzuen
pentsatzen?

Bai. Nik uste hor momentu garrantzitsu bat izango dugula
komunikazio aldetik, eta egun gizartera zabaltzeko egiten ari
garen ahalegin guztia aprobetxatzeko unea izango dela. Egia
da momentuz ospakizunetan ez dugula gehiegi pentsatu, baina
badakigu laster data berezi hori datorkigula. Beraz, behar den
bezala ospatzeko aukera aprobetxatu beharko dugu. Nahiz eta
oraindik ez dugun ezer erabaki, oso zifra berezia eta polita da;
beraz, zerbait egiteko aukera aproposa.

Etorkizunera begiratuz gero, zer proiektu hasi nahiko
zenituzkete?

Azkeneko urte eta hilabeteetan zehar filosofia zehatz bati
jarraitzen saiatzen ari gara, eta horrela transmititzen ari
gatzaizkie gure garapen poloetako biztanleei. Aurrerantzean
lortu nahi duguna da hazkuntza zuzenean beraiek lortu dezatela.
Hau da, uste dugu lankidetza ez dela izan behar “guk dirua
ematen dizuegu zuen beharrei aurre egin ahal izateko”. Baizik
eta diru hori proiektu estrategikoak garatzeko erabili behar da.
Beraz, bertan proiektuak garatu behar dira, trukean zuzenean
beraiek bueltan dirua eta baliabideak izan ditzaten. Azken urte
hauetan Kabugan, Manos Unidas-ekin batera, nekazaritza
proiektu bat garatu dugu emakumeei zuzendua. Kooperatiba

bat sortu da, prestakuntza bat izan dute eta, beraz, aspaldi
landatutako haziaren fruituak jasotzen hasi dira. Horri esker,
produktu berriak ekoizten ari dira eta, orain erronka berria da
produktu horiek bertan saldu ahal izateko lekuren bat aurkitzea
eta beraiek errekurtso horiek erabiltzeko aukera izan dezatela.
Pereiran eta Villarrican ere ekintzailetza proiektuak babesten ari
gara. Bertan emakumeen ahalduntze prozesuak asko bultzatu
dira prestakuntzari esker. Orain hurrengo pausua litzateke,
formakuntza horretatik pasatzen diren emakume horiek beraien
enpresa txikiak martxan jartzea eta horrekin egoerari buelta
ematea. Beraz, hurrengo urteetan uste dut fokua hortxe jarriko
dugula.

PIERRE LOTI PASABIDEA, BIDASOA
IBAIAREN GAINEKO LOTUNE BERRIA

Irunek lotura berria du otsailaren 3tik. EQun horretatik
eskualdeko bizilagunek Plaiaundi kalea eta Iparralde
hiribidea lotzen dituen Pierre Loti pasagune berriaz

gozatzen dute. Bidasoa ibaiaren uren gainean altxatzen
den 1,2 kilometrotako egurrezko pasabide berriak orain

@ OINEZKO ETA BIZIKLETENTZAT

@ 1,2 KILOMETROTAKO LUZERA

arte lotura zuzenik ez zuten hiriko bi auzo gerturatzen

ditu. Hiritar askok luzaroan esperotako egitura honen

g'é BIDASOA IBAIAREN GAINETIK

irekiera txalotu dute, beste batzuek, berriz, mugikortasunari
dagokionez oraindik hobetu beharreko alderdiak daudela

gogorarazten duten bitartean.

Pasagune berria otsailaren 3aren goizeko lehen orduan
inauguratu zen. Inaugurazio ekitaldian izan ziren Mikel Jauregi
Eusko Jaurlaritzako Industria, Trantsizio Energetiko eta
Jasangarritasuneko sailburua, Jose Ignacio Asensio Gipuzkoako
Jasangarritasuneko foru diputatua eta Cristina Laborda Irungo
alkatea. Haiekin batera, halaber, Josu Bilbao Ingurumeneko
sailburuorde eta Adolfo Uriarte Eusko Jaurlaritzako Natura
Ondarearen eta Klima Aldaketaren zuzendaria ere bertan izan
ziren.

Mikel Jauregi sailburuak mugikortasun jasangarriaren aldeko
apustua zeinen garrantzitsua den azpimarratu du klima
aldaketari aurre egin ahal izateko: “emisio gutxiago dituen
proiektu baten alde ari gara”. Bide beretik, Jose Ignacio Asensio
Jasangarritasuneko diputatuak azaldu duenez, “horrelako
azpiegiturak funtsezkoak dira automobilaren erabilera
mugatzeko, emisioak murrizteko eta bizi ohitura osasungarriak
sustatzeko, gure hiriak biziberrituz eta komunitateen arteko
loturak indartuz. Irungo alkate Cristina Labordak berriz,
bidegorriak mugaz gaindiko izaera sendotzen lagunduko duela
aurreratu du: “oinezko eta bizikletentzako konexio berri honek
hainbat onura ekarriko dizkie hiritarrei, ez bakarrik irundarrei,
baizik eta Bidasoako eskualdeari, gure Hendaiako auzokideak
barne, noski”.

Proiektua guztiz osatzeko, Gipuzkoako Foru Aldundiko
Jasangarritasun Departamentuak bidegorria argiztatzeko
konpromisoa hartu du, 310.000 euroko inbertsioarekin. Jose
Ignacio Asensio diputatuak azaldu duenez “gune horiek
osasungarriak, jasangarriak eta seguruak izango direla
bermatzeko, batez ere emakumeentzat eta adinekoentzat”.
Beraz, bidegorriaren lagapena formalizatu ostean, lanak
udaberrian bertan hastea espero dela azaldu du.

Pasagune bat baino gehiago

Pasabide berriak Euskal Herrian bizi izan zen marinel eta
idazle frantziar Pierre Lotiren izena darama. Eusko Jaurlaritzak
egikaritutako proiektuak 3,4 milioi euroko aurrekontua izan
du. Uraren gainetik eta eskualdearen bi aldeak lotzen dituzten
zubien azpitik doa oinezkoentzako eta bizikletentzako bide
berriak 1,2 kilometroko luzera eta 3,5 metroko zabalera du, % 6
eta % 3 arteko aldapa leunekin.

Gainera, Plaiaundi instituturainoko errepidetik doan
bidegorriari, Ekoetxeari eta Plaiaundi Institutuari zerbitzua
emango dien aparkaleku batekin osatu da obra. Ekoetxea
ingurumen zentroaren sarreran berritutako aparkalekuak 32
plaza eta espaloi perimetralak dituen lorategigune bat ditu,
baita GI-636 errepidetik aparkalekuetarako sarreraren ondoan
kokatutako bizikletentzako aparkaleku bat ere. Aparkalekuetan
eta oinezkoentzako guneetan zoladura iragazkor eta begetalak

erabili dira.

Obra hau “Txingudiko badiaren inguruko naturguneak berritu
eta haien arteko konektibitatea hobetzeko plan gidariaren”
barruan kokatzen da. 2015eko maiatzean Eusko Jaurlaritzak
aurkeztutako plana da, estuarioaren ingurua zainduz, Hendaia,
Irun eta Hondarribiaren arteko hiri eta bizikleta konektibitatea
sustatzeko sortua.

Luze esperotako proiektua izan da, izan ere, hainbat zailtasun
izan ditu bidean. Lehen eraikuntza-proiektua idatzi ondoren,
hainbat zailtasun tekniko aurkitu ziren planteatutako obrak
egiteko: bertan zeuden zerbitzuek ez zuten kokapen zehatzik,
tinkatze piloteak jartzeko zailtasuna eta tren zirkulazioa eten
beharra. Horregatik guztiagatik, proiektu alternatibo bat
idaztea erabaki zen, nazioarteko zubien azpitik pantalan bidez
igarotzeko soluzio batean oinarritua. 2022an proiektuaren
eguneratzea kontratatu zen, 2023ko amaieran hasi ziren lanak
eta, urtebeteko obren ondoren, 2025eko hasieran jarri dira
martxan.

Lotura berrien esperoan

Pasagune berri honek loturak hobetu dituen arren, eskualdeko
biztanleek oinezko eta, bereziki, bizikletentzako bidegorrietan
hobetu beharrekoak ikusten dituzte oraindik. Esaterako, Balazta
elkarteak argazki protesta hasi du. Horretarako, Irunen eta
Hondarribian “Bidegorria noizko?” kartela duten bi bizikleta
gorri kokatu dituzte. Horien kokalekua ez da ausazkoa izan,
txirrindularientzako “puntu beltz” izaten jarraitzen duten
tokietan ipini baitituzte: Plaiaundiko bidegorriaren amaieran,
hau da, GI-636 errepidearen azpian eta Mendelun GI-2134

errepidean. Egitasmoaren helburua da protestarekin bat egin
nahi dutenek puntu horietakoren batean argazkia atera eta
balazta@balazta.org helbidera bidaltzea, ahal den eskaera
gehien biltzeko helburuarekin.

Pierre Loti pasabidearen inaugurazioan Hondarribiarekiko
loturarengatik galdetu ostean, Mikel Jauregi sailburuak
instituzioen arteko elkarlanean egin beharreko zerbait dela
adierazi du: “Ministerioak esango duenaren esperoan gaude
oraindik”. Inaugurazioa egitetik bi astera haiekin biltzekoa zela
adierazi zuen sailburuak, Hondarribiko loturaren gaia berriro
ere mahai gainean jarriko zuela aurreratuz, “merezi duen gaia
baita”.

Irungo eremuari dagokionez, Cristina Laborda alkateak azaldu
du 2024ko uztailean onartutako Hiri Mugikortasun Jasangarriko

Planak Colon pasealekua eta Nafarroa etorbidea zeharkatzen
dituen bidegorri bat proiektatuta daukala. Hala ere, alkateak
adierazi duenez, “egia da Hondarribiarekiko lotura zailagoa
dela, behintzat San Lorenzo urmaela berreskuratu arte, trafiko
handiko puntu batean baitago, hau da, Hondarribiarekin
Mendeluren bidez lotzen duen Zumibuxuko biribilgunearen
alboan”.

Gauzak horrela, ibilaldi luzeagoak egiteko gogoa dutenek
oraindik zain egon beharko dute. Bitartean, Pierre Loti
pasabideak eskaintzen duen perspektiba berria ezagutu nahi
dutenek badute aukera polita. Izan ere, askok jada gozatu duten
esperientzia da, inaugurazio ekitaldia amaitu bezain laster

eta baita hurrengo egunetan zehar, asko izan ziren pasagunea
ezagutzera hurbildu zirenak, oinez zein bizikletaz.

SANTIAGOTARRAK KLUBEKO UR BIZIEN
ATALAK BERE HASTAPENAK GOGORATU
DITU 50. URTEURRENAREN HARIRA

Santiagotarrak klubeko ur bizien atalak 50 urte bete ditu. Urteurrenaren harira, begirada atzera
bota eta Javier Martinez Vesga, Musku, eta Juan Ramon Urtizberea, Mon, klubeko atal honen
sorreraz aritu dira, sorreraren lekuko zuzenak izan ziren eta, nahiz eta orduan ez zituzten imajinatu
ere egin klub irundarrarekin batera biziko zituzten abentura guztiak.

Juan Ramoén Urtizbereak gogoratu duenez, “Santiagotarrak
klubean hasi ginen 1968tik aurrera”. Garai hartan Pirinioetako
klubak gonbidatzen zituzten Bidasoaren jaitsieretan parte
hartu zezaten eta ur bizietako piraguismoko taldeak ziren
haiek. “Endarlatsako presan salto egiten zuten eta helmugara
heltzerakoan eskimotajea deiturikoa egiten zuten”, aipatu du
Monek.

Muskuk aipatu duenez, Tonnaiseko klubeko palista batek
eskimotajearen teknika erakutsi zien. Izan ere, orduan ur
bizietako piraguismoa Espainiako Txapelketetara mugatzen
zen soilik, normalean uztailean La Seu d’Urgell eta Sorten
egiten zirenak. Ur bizietan jaisteko lehen piragua erosi ondoren,
teknika automatizatu eta piragua mota horietan nabigatzen
ikasi zuten. Dena den, lehen piragua hori Endarlatsako presatik
salto eginda galdu zuten. “Ibaian egin genituen lehen urratsak
benetako abenturak izan ziren, ez baikenituen ezagutzen ez
ibaia, ezta teknika ere”, adierazi du Muskuk.

Horrela, Bigarren mailako Ibaien Txapelketa sortu zen egutegia
zabaltzeko eta Espainiako Txapelketara hobeto prestatuta
iristeko. Bertan parte hartzen hasi ziren Juan Laredo, Juan

Carlos Arrazola, Javier Martinez eta Juan Ramon Urtizberea.
Horretarako, Dransard-Gaud Petit-en Canoe Kayak liburuan
idatzitako printzipioetan oinarritutako teknika entrenatzen
hasi ziren, ur bizietako entrenamenduak urte osora zabalduz.
Lehiaketan lortutako sailkapenaren sari gisa, slalomaren
hastapen ikastaro batera gonbidatu zituzten Sorten 1975ean.
Urtizbereak azaldu duenez, “gure irakaslea Ludmila Polesna
izan zen, Munduko txapelduna Txekoslovakiarekin”.

Urrats txiki horiei esker pixkanaka taldea handitzen joan zen
eta lorpen gehiago iritsi ziren. 1977an, jaitsierako lehen domina
irabazi zuten eta sari gisa Vichyko slalom kontzentrazio batean
parte hartzeko gonbidapena jaso zuten. “Bertan kanal artifizial
bat zegoen eta etxera itzultzerakoan federazioak erabilitako
slalom piraguak laga zizkigun”, aipatu du Muskuk. Aukera
aprobetxatuz, negu hartan, behin slalomaren teknika ezagutu
ostean, ur biziko slalom figurak lantzen hasi ziren, oraindik
ibaian slalom aterik izan ez arren.

1978an uztailean Seoko slalomean eta Bourg St Mauricen jokatu
zen Europako Kopako finalean parte hartzeko plaza lortu zuten.
Lehiaketa hartatik bueltan, Espainiako Txapelketa jokatu zen
eta Juan Ramon Urtizberea K-1ean, Musku C-1ean eta Juanjo
Olazabal K-1 Juniorrean bigarren izan ziren. Horretaz gain,
bigarrenak izan ziren slalom patruiletan eta hirugarrenak
jaitsierako patruiletan.

Jaitsieretatik slalometara

Juan Laredok, ur bizien batzordearen bitartez, eremu
bakoitzerako slalomgune bat lortu zuen eta slalomak urte
osoan zehar antolatzen hasi ziren; ordura arte, urtean

proba bakarra egiten zen,
Txapelketa. Muskuk azaldu
duenez, “orduan hasi ginen
Bidasoa Ibaiko Slaloma
antolatzen, lehenik Etxalarko
karobietan eta ondoren San

“Ibaian egin genituen
lehen urratsak benetako
abenturak izan ziren, ez
baikenituen ezagutzen
ez ibaia, ezta teknika

ere”
3 3 »
Javier Martinez Vesga, Migel inguruan . Monek eta
Musku Muskuk azpimarratu dutenez,

ZURE TABERNA IRUNGO ERDIGUNEAN
GCOSARIAK - BAZKARIAK - AFARIAK

Zabaltza plaza 8

(+34) 943 02 06 24

“Taldea pixkanaka
hazten joan zen, eta
1981-1982ko denboraldian
kategoria guztietan
kirolariak izatea lortu
genuen”

Juan Ramon Urtizbereaq,

Bidasoko lehen slalometik
aurrera, batez ere senide eta
lagunek osatutako laguntza
talde bati esker atera ahal izan
ziren aurrera txapelketa haiek.
“Gaur egun, arbitro batzorde
bat dago, baina hasieran eta
urte luzez, senide eta lagunak Mon

izan ziren ate, irteera eta helmugako epaileak”, erantsi du
Monek.

Entrenatzeko obsesioak ateak ura mugitzen zen toki guztietan
jartzera eraman zituen, Ibarlako errekastoa edo Artiako zubia
entrenamendu bat baino gehiagoren lekuko izan zirelarik.
Muskuk gogoratu duenez, “Plaiaundiko legar hobiak eta
Bidasoko uharteetako bazter ezkutuak ere entrenamendugune
izan ziren”. Azkenean, San Migel ingurua finkatu zen slalomeko
entrenamendu eremu gisa.

1979an Juanjo Olazabal eta Juan Ramon Urtizberea Jonquiere
Canadako Munduko Txapelketan lehiatzeko hautatuak izan ziren.
Musku berriz, ur bizien batzordean sartu zen, eta urteko egutegi
bat garatzen hasi zen, praktika eremu bakoitzerako asteburu

0soa hartzen zuten jaitsierak eta slalomak antolatuz. Kirolari
kopuruaren hazkundeari dagokionez, Monek nabarmendu du
“taldea pixkanaka hazten joan zen, eta 1981-1982ko denboraldian
kategoria guztietan kirolariak izatea lortu genuen”.

1981ean Balako eta 1983ko Meranoko txapelketetan parte hartu
zuten. Lau kideko taldeak osatuz, horietako hiru Santiagotarrak
taldekoak. La Seo taldeak Europako 86. kopako antolakuntza
lortu zuen eta Santiagotarretako talde osoa lehiatu zen

bertan. Horretaz gain, 1986ko Munduko Junior Txapelketak,
1987ko Mundialeko eta 1988ko Junior Mundialeko txapelketek
Santiagotarren ordezkaritza izan zuten. Bartzelonari Olinpiadak
eman zitzaizkionean Seu ur bizietako kirolarientzako
etengabeko kontzentrazio leku bihurtu zen. Monek azaldu
duenez, “proiektu horrek maila guztietako palistak eraman

zituen bertara, eta Santiagotarrok ere ordezkaritza ona izan
genuen bertan”.

Abagunea gaindituta

Erreferenterik ez izateagatik edo ziklo naturalagatik, ur

bizien atalak, beherakada garai bat bizi izan zuen. 9oeko
hamarkadaren erdialdetik aurrera berriro klubaren atala
berpiztu zen, eta gainera, nazioartean emaitzarik onenak
lortuz. Urtizbereak azaldu duenez, “urte horietako lanari esker,
gaur egun entrenatzaileak ditugu Espainiako errendimendu
handiko zentroetan eta atzerriko talde nazionaletan”. Gainera,
aldundiak eta Eskola Kirolak piraguismoan esku hartzeari
esker slalomerako Eskola Umeen Txapelketa bat sortu zen,
txikiei beren mailako lehiaketetan lehiatzeko aukera emanez.
“Horri esker, maila altua mantendu ahal izan da lehiaketako
taldeetan”, aipatu du Muskuk. Gaur, kategoria honetako probak
ikus daitezke Santiago kaleko kanalean.

Etorkizuna

Egun, Monek eta Muskuk egungo Ur Bizien sailean inolako
kargurik ez duten arren, ur bizietako atalaren etorkizuna
bermatzeko ideiak ez zaizkie falta. Batetik, garrantzitsua
ikusten dute talde teknikoari eustea, bertan jende gehiago sar
dadin. Muskuk San Migelen instalazioa bukatzearen garrantzia
azpimarratu du. Aldi berean, Aldundiak ibaiertza hobetu
beharko lukeela azaldu dute, duela hamarkada bat baino
gehiagotik prest duten plana garatuz. Horretaz gain, gogoratu
dute sailaren erronkak beti izango direla materialik onena eta
garraiorako eta atoietarako ibilgailurik onenak eskuratzea.
Horri esker, kategoria guztietan taldea izatea, ahalik eta domina
gehien irabaztea eta, jakina, talde nazionaletan ahalik eta
ordezkaritza handiena izatea posible izango da eta. Gainera,
punta-puntan jarraitu ahal izateko, jardun politiko, soziala eta
kirol jarduna gertutik jarraitzeko beharra ikusten dute. Azkenik
Mon eta Muskuk Slaloma Programa Olinpikoaren barruan
mantentzea beharrezko ikusten dute, hori ona eta ezinbestekoa
izango baita, aurreko nahi guztiak bete daitezen.

Aintzane Lasarte Garate, migrazio eta kultura gaietan ekintzailea:

“NI EZIN NAIZ BIZI GAUZAK
EGOKIAK EZ DIREN ESPAZIOETAN;
MIN EGITEN DIDATEN GAUZETAN
SARTU BEHAR DUT”

Aintzane Lasarte Garate pertsona aldarrikatzailea da izatez. Bidegabekeria du etsai eta
mundu hobea lortzeko nahiak bultzatuta mugitzen da. Kameraren aurrean jartzeko
beldurrik ez duenez, bere aurpegia ezaguna da, besteak beste, Bidasoa Etorkinekin
elkartearekin batera egiten duen lanagatik. Gainera, bere bizitzan zehar askotariko
kultur proiektu ugaritan parte hartu du, betiere arteekin lotuta.

2025eko martxoa

Aintzane Lasarte Garate

Aintzane Lasarte Garate Caracasen,
Venezuelan, jaio zen 1955ean. Geografia/
Historian lizentziatua da eta Geografian
eta Lurralde Plangintzan espezializatua
dago. Leku eta arlo askotan egin du

lan. Chillida leku museoko hainbat
proiektutan; “Xirrixta eta Kometa”
haurrentzako aldizkarian; Euskal
Telebistako haurrentzako programa
batzuetan; haur eta gazteen antzerkia
sustatzeko sortua den “Kattalin Gorri'n;
HABE Hondarribiko barnetegian etab.
Gaur egun, jada erretiratuta dagoen
arren, Bidasoa Etorkinekin elkartean
edo Borderline Fabrikaren proiektuetan
inplikatuta dago.

Zergatik erabaki zenuen Bidasoa Etorkinekin taldera batzea?
Mugimendu guzti hau 2018. urtearen inguruan hasi zen. Ni
behar bada 2019tik aurrera sartu nintzen taldean buru-belarri.
Konturatu ginen momentu horretan migratzaile pila bat
iristen hasi zela Irun aldera eta izugarrizko gertakizuna izan
zen. Zer gertatzen ari zen jakin ostean, Irunera joan nintzen
migratzaileak laguntzeko nola antolatzen ari ziren jakiteko.
Beraz, Hendaiatik ere nola lagundu genezakeen pentsatzen
hasi ginen. Talde bat sortu genuen horretarako. Bagenekien
Baionan aspaldi Italiatik etorritako migratzaileak laguntzeko
antolatzen hasiak zirela. Horrela, Bidasoa Etorkinekin elkartea
sortu genuen, Hendaia, Urrufia eta Biriatuko jendea bilduz.
Bidasoaren ertzean bizi garenez, muga zeharkatu duten
migratzaileak iristen zaizkigu.

Hainbat urtez martxan egon ondoren, zertan zentratzen da
orain zuen jarduera?

Nik uste oraindik denen buruan dagoen kezka bat dela
migrazioarena. Buruan dugu nola urtetik urtera gauzak, legeak
eta gizartearen begirada desberdina den. Lehen ez zen hain
erraz esango, baina egun leku desberdinetan entzuten ditugu
migratzaileen kontrako mezuak, adibidez, migratzaileak
bortxatzaileak edo lapurrak direla. Zoritxarrez, gaur egun
horrelako gauzak esan daitezke inolako arazorik gabe eta hori
eskuin muturrak bizi duen gorakadaren eraginarengatik da.
Dena lotuta dago, gobernuek zentzugabeko oztopoak jartzen
baitituzte eta beraz, testuingurua egun asko aldatu da.

Nola antolatzen zarete eta zein da zuk elkartean duzun
egitekoa?

Gauza da, Hendaiatik ezin dugula gauza askorik egin.
Hasieran, bagenituen Hendaiako familia batzuekin bizi ziren
migratzaileak. Gehienak adin txikikoak ziren, 18 urtetik
beherakoak, beraz, legeak babestuta zeuden. Ikasketak egiten
hasi ziren eta horietako batzuek jada paperak lortu zituzten eta
nahiko integratuak daude. Gure hasierako jarduera behar horri
erantzutea izan zen, batez ere. Denborarekin ordea Hendaian
bizitzea zaila zela konturatu ziren, geroz eta polizia kontrol
gehiago daude eta. Ez da erraza poliziaz inguratuta bizitzea,
“arrazistak ez diren” polizia horiek beltz bat ikusi eta segituan
bere bila joaten dira eta. Beraz, normalean hemen inguruan
laguntzen ditugun migratzaileak Europan gora jarraitu nahi
duten pertsonak dira. Beraien
hurrengo nahia Baionaraino
iristea da, badakitelako bertan
babesleku txiki bat dagoela,
Pausa izenekoa. Normalean
gehienek Paris ingurura
iritsi nahi dute edo Lyonera,
bertan familia eta lagunak

“Gauza da integratu
dugula, edo dutela,
kontrolak normalak
direla eta ondorioz
barneratzen hasiak gara
migrazioa arazo bat
dela”

“Nik beti esan izan dut
migrazioa munduaren
eta planetaren
historiaren parte dela,
beti gertatu den zerbait
da eta”

dituztelako. Hizkuntzak

ere asko baldintzatzen du
erabaki hori, guregana iristen
diren migratzaile gehienak
frantsesa dakitenak dira,
kolonizazioaren hizkuntza.
Pentsatzen dute beraien
etorkizunean aukera gehiago izateko garrantzi handia izango

duela hizkuntza menderatzeak edo, behintzat, zerbait ulertzeak.

Migratzaileek bizi duten errepresioa, denboraren poderioz,
gizartean gehiegi normalizatu dela uste duzu?

Gauza da integratu dugula, edo dutela, kontrolak normalak
direla eta ondorioz barneratzen hasiak gara migrazioa arazo
bat dela. Mezua berriz, guztiz kontrakoa izan beharko luke,
migratzaileek hona etortzeko eskubide guztia dutela, guk ere
iraganean migratu izan dugun moduan. Haiek ere gure alboan
bizi daitezkeela pentsatzen hasiko bagina hobeto joango
litzaiguke.

Inoiz migrazioaren fenomenoak merezi duen arreta edo
trataera jasoko duela uste duzue?

Nik beti esan izan dut migrazioa munduaren eta planetaren
historiaren parte dela, beti gertatu den zerbait da eta. Orain
gauza berri bezala ikusten ari gara, gaur egun, kopurua handia
baita. Beraz, hori normalizatzen hasi behar gara. Migrazioaren
atzetik dauden arazo guztiak funtsetik konpondu behar

dira, baina hori ez da orain politikariek buruan dutena. Egun
badirudi konponbide errazena dela gure alboan hainbeste beltz
ez ikustea. Horrelako pentsaerek migratzaileak gaizkileak
direnaren ideia indartzen laguntzen dute. Larru kolore
ezberdina izateagatik ezin da esan pertsona bat gaizkilea denik.
Gobernuen eta legeen eskuetan dagoen kontu bat da, baina ez
dut uste inor hori konpontzeko gogoz dagoenik. Azkenaldian
migrazioaren aurkako mezuak zabaltzen dituzten gertaerak
pilatzen dira etengabe, esaterako, Madrileko faxisten bilera edo
Trumpen pentsamoldea. Horien guztien oinarrian ideia bera
dago: kanpotarrak gaizkileak direla, hemengoentzat Afrikatik
datozenak eta Amerikarren kasuan, Mexikarrak. Beraz, ez dakit
zerk eman diezaiokeen itzulia egoera honi. Gauzak horrela, guk

zer egin dezakegu? Nire ustez, bakoitzak bere inguruan ideiak
aldatzeko bere hazia jarriko balu, baliteke gauzak aldatzen
hastea.

Avenida zubia bezala, Irun eta Hendaia lotzen dituzten
gainontzeko zubiak ere egoera honen erakusle garbiak dira.
Bertakoentzat pasabide bat dira, migratzaileentzat muga
zeharkaezin bihurtu diren bitartean.

Hori da, semantika guztiz aldatu da. Horrela, zubi hitzak,
hizkuntza bakoitzean bere itzulpenarekin, bi gauzen arteko
lotura edo pasabidea izendatzen du. Orain, aldiz, zubia oztopo
bihurtu da. Zubia elkar ulertzeko lekua izan ordez, oztopo eta
kontrolerako gune bihurtu da.

Zure kasuan, migrazioa txikitatik zure azalean bizi izan duzun
zerbait da. Izan ere, Caracasen jaio ostean, 3 urte zenituela
gurasoekin batera Euskal Herrira itzuli zinelako. Uste duzu
gertaera horrek egun migrazioarekin loturik egiten duzun
lanarekin zerikusia duela?

Egia esan, orain arte pentsatu ez nuen zerbait da, baina Fermin
Muguruzarekin Bidasoa 2018-2023” dokumentalaren harira
egindako elkarrizketa dela eta, nolabaiteko lotura izan dezakeela
konturatu nintzen. Ni Caracasen jaioa naiz, hori egia da, baina
inoiz ez nuen pentsatu ostera horrek nire bizitzan izan duen
eragina. Aurretik pentsatu izan dut ni betidanik mugatarra izan
naizela, nahiz eta muga inoiz oztopo bezala ikusi ez dudan. Ni
erbestean jaiotakoa naiz, bai, baina ni bezalako zenbat gara?
Asko eta asko. Ikasgeletan izan naizenean galdera hau egin dut
hainbatetan, ea nortzuk zituzten kanpoan jaiotako aitona eta
amonak eta erantzunen artean beti proportzioa erditik gora
egon da. Horrek erakusten du hau munduaren historia dela.
Ondorioz, gaur egungo gizarteak koktel baten antzekoak dira,
denetarik dago bertan. Nahaste horren erdian noski inolako
zerikusirik ez duten edo oso ezberdinak diren pertsonak elkartu
daitezke, baina zer axola du horrek? Koloreei ideiak jartzen ez
dizkiegun bitartean ez dago

“Larru kolore ezberdina arazorik

izateagatik ezin da esan
pertsona bat gaizkilea
denik”

Migrazioaz gain, kulturan ere
asko aritutakoa zara zu. Zerk

erakarri zaitu horretara? “Zubia elkar ulertzeko
Jubilazioa hartu arte ni lekua izan ordez, oztopo
kulturako profesionala izan eta kontrolerako gune
naiz. Kulturak heziketarekin bihurtu da”

duen harremanean sinetsita

nago. Hau da, kultura gizartea mugitu dezakeen zerbait dela
pentsatzen dut. Kulturaren barnean, bereziki, artearen munduan
ibili izan naiz. Nik uste artea edonori eskaintzen ahal zaion
eremu bat dela, bere burua aurkitzeaz gainera, norberak nahi
duena adierazi dezan. Entzun ditugun hitzen edo buruan txertatu
dizkiguten ideiez haratago, arteak bakoitzak bere pentsamendu
propioa garatzeko aukera ematen du. Beti iruditu zait kultura

eta artea eremu iraultzaileak direla eta izan daitezkeela. Izan
ditudan lanpostu ezberdinetan, ideia hau izan da beti nire iparra:
zuk zer eskaini diezaiokezu gizarteari artearen bitartez mundua
hobetzeko? Mundua hobetu nahi dugunontzako, niretzako,
kultura horretarako tresna bat izan da.

Gazteak aipatuta, askok uste dutenaren kontra, jende
gaztearen artean oraindik elkartasunerako grina dagoela
esango zenuke?

Niri iruditzen zait historiako aro guztietan, adin batera iritsi
direnei beti iruditu izan zaiela atzetik datozen gazteek ez
dakitela gauzak ondo egiten. Ni gaztea nintzenean nire inguruko
helduei edo senideei ez
zitzaien batere gustatzen
orduan egiten nuena. Orain,

“Aurretik pentsatu
izan dut ni betidanik
mugatarra izan naizela,

nahiz eta muga inoiz
oztopo bezala ikusi ez
dudan”

zaharren taldera pasatu
naizenean, argi eta garbi
esan dezaket nik egun

oraindik gazteengandik asko ikasten dudala. Bistan da urteekin
esperientzia lortzen zoazela, baina hori errealitatea ulertzen
laguntzen dizuten tanta batzuk baino ez dira. Gazteek erakutsi
didate orain gauzak egiteko beste modu bat dutela, gizartea
ikaragarri aldatu delako. Nire inguruan, nik parte hartzen dudan
elkarteetan, ikusten dut gazteek egiten duten lan guztia eta
izugarri eskertzen dut, nik geroz eta lan gutxiago egin dezaket
eta. Alegia, geroz eta gauza gehiago egiten dituzte, nik lehen
egiten nuen bezala. Agian nik hobeto egingo nituzke? Ez dakit
ba. Seguru orain haiek gizarteari nik baino askoz hobeto hitz
egiten diotela.

Zer asmo edo nahi dituzu etorkizunari begira?

Ni ezin naiz bizi gauzak egokiak ez diren espazioetan; min
egiten didaten gauzetan sartu behar dut. Nola? Neurrian,

nire neurrian, lehen baino energia gutxiago dut eta. Kasuaren
arabera, hizkuntza ere ez dut. Beraz, argi dudan gauza bakarra
da bide beretik jarraituko dudala, nire neurriaren barruan egin
ditzakedan gauzak egiten. Zertan? Gizartea hobetzen lagundu
dezaketen ildoetan lan eginez. Nirekin batera, asko dira gure
inguruan horrelako kausetan inplikatuak dauden pertsonak,
kultura edo migrazioaren bitartez gizartearen arazoak
konpontzeko lanean ari direnak. Beraz, oraindik horretan hasi
ez direnak horretara animatzen ditut, gizarteak denen beharra
du eta. Etsai handiak egon arren, adibidez, eskuin muturra,
kontra gauden guztiek indarrak batuz gero, zentzuzkoak eta
egokiak diren gauzak lor
ditzakegu. Txikia baldin bada
ere, gizartea hobetzeko bada,
dena ona izango da.

“Kulturak heziketarekin
duen harremanean
sinetsita nago”

BDSKOOP ERALDAKETA FABRIKAK
KOOPERATIBEN ERAKETAN BIDELAGUN
IZAN NAHI DU DOAKO EKINTZAILETZA
PROGRAMAREN BIDEZ

BDSKoopek martxan du dagoeneko Ekonomia Sozial eta Eraldatzailearen ikuspegitik
Bidasoaldean, Irunen eta Hondarribian kooperatibak eratzen laguntzeko doako programa.
Cizartearen beharrei begira arituko diren enpresak eratzen lagundu nahi dute, ikuspegi
feminista, ekologista eta sozial batetik lan egin nahi duten enpresak sortzen, alegia.
BDSKoopeko Dornaku Lanzek Eusko Jaurlaritzak finantzatutako programaren xehetasunak
azaldu ditu.

Nola eta noiz erabaki zenuten proiektu hau sortzea?

Bost edo sei urte igaro dira BDSKoop sortu zenetik. Hasieratik
egin izan dugun zerbait da, izan ere, hasieratik hemen inguruan
hainbat arlotan kooperatiba berriak sortzeko beharra ikusi
genuen. Gure lehenengo proiektuetako bat Badoa izan zen,
bizikleta bidezko banaketa kooperatiba. Jakina da ziklologistikan
Glovo bezalako enpresetako banatzaileen egoera ez dela

ona. Horren aurrean, erabaki zen kooperatiba bat eratzea
ekintzailetza programa honen bidez.

Hurrengo pausua, produktu lokal eta ekologikoekin lan egingo
zuen janari prestatuko kooperatiba bat sortzea izan zen eta
horrela sortu zen Larrea kooperatiba. Hortik aurrera, gure
enpresa ideia propioetatik harago, kanpotik etorritako ideiak
jasotzen hasi ginen. Beraz, enpresa hauek sortzeko ideiatik
sortu zen proiektu hau, baina pixkanaka, eraldatzen joan da
ekintzailetza kooperatiboa sustatzeko.

Nori zuzendua dago programa hau?

Proiektu hau Hondarribia eta Irunen enpresa bat sortu nahi
duten pertsonei zuzendua dago, nahiz eta bertakoak ez izan.
Ekonomia sozialaz ari garen arren, ez du zertan gizarte
ekimeneko enpresa bat izan behar, kooperatibaren forma

“Ekintzailetza juridikoaz ari gara batez ere.

askotan oso modu
indibidualizatuan,
bakartian eta gogorrean
irudikatzen da eta, erraza
ez den arren, taldean eta
elkar-babesean hobeto
kudeatzen da”

Ekiteko laguntza emateaz
gain, proiektuaren
ikuspegiari garrantzi handia
ematen diozuela esango
zenuke?

Azken batean guk hemen
egiten duguna da ekonomia

IRENE LAVIN

MIKROPIGMENTAZIOA ETA FINELINE TATUAJEAK

sozial eta eraldatzailea deitzen duguna. Beraz, zeharka bada
ere, genero ikuspegia, euskara ardatz, eta jasangarritasun
ekologikoa barnebilduko lituzketen enpresak sortzea nahiko
genuke, baina kasuaren arabera egokituko genuke ikuspegi
hori. Horregatik, hiru osagai horiek txertatzea garrantzitsutzat
ikusten dugu enpresa baten ikuspegi soziala azpimarratze
aldera. Esaterako, orain dela gutxi Gizagune Kooperatiba

sortu genuen, zahartze aktiborako kooperatiba bat eta, beren
kasuan, osagai garrantzitsuena beren jarduera izan da, erronka
sozial bati erantzuten baitio. Orain dela gutxi permakulturan
aritzen den Maia kooperatiba ere sortu dugu. Beraz, jendea ez
dadila atzera bota hasieratik bere ideiak ekonomia sozialarekin
zerikusirik ez duela uste duelako, ikuspegi sozial horri

IRENE LAVIN

MICROPIGMENTACION Y BELLEZA

JESSICA LAVIN
MAKILLAJEA ETA AURPEGIAREN ZAINKETA

Jostun Kalea 9, Irun | (+34) 682348578

“Oso prozesu
pertsonalizatua da,
nahi denean hasi eta
bukatzen dena”

buruz hausnartzeko eta
kooperatiban txertatzeko
aukerak badaudelako.

Gainera, eskualdeko beharrei

ere erreparatzen diezue, ezta?

BDS Koop sare bat da, Bidasoaldean ekonomia sozialeko
enpresen sare bat, eta sare honetatik ematen diren baliabide
kolektiboak oso interesgarriak dira. Enpresa bat eratzerakoan
lehenengo 5 urteak izaten dira gogorrenak. Beraz, sostengua ere
ematen dugu denbora tarte horretan. Jarduera motaren arabera,
espazio hau erabiltzeko aukera ematen dugu. Gainera, gure talde
teknikotik maila administratiboan zein proiektuen kudeaketari
begira bidelaguntza bat ematen saiatzen gara. Ekintzailetza
askotan oso modu indibidualizatuan, bakartian eta gogorrean
irudikatzen da eta, erraza ez den arren, taldean eta elkar-
babesean hobeto kudeatzen da. Gainera, horrela eskualdera
begirako gauza gehiago egiteko aukera izango dugu.

Hasierako zailtasunei aurre egiteko, programa doakoa izatea
lagungarria izango da noski, ezta?

Hori da. Eusko Jaurlaritzako Ekonomia Sozialeko sailak
finantziatutako programa bat da. Horri esker, guk eskaintzen
dugun zerbitzua guztiz doakoa da. Beraz, ez du inongo
kosturik suposatzen eta guk ere 0so era malguan ematen dugu
formakuntza edo prestakuntza, deialdia beti irekita baitago,
eperik gabe. Edozein momentutan hurbil daitezke pertsonak
guregana beren enpresa ideiak aurkeztera, konpromisorik gabe.
Oso prozesu pertsonalizatua da, nahi denean hasi eta bukatzen
dena.

Babes horri esker, prozesua ere azkarragoa izango da.
Ekintzailetzarako prestakuntzak oso ondo daude eta
gomendagarria da horietan parte hartzea. Informazioa izatea
garrantzitsua da, azken batean, informazioa boterea baita.
Bestelako ekintzailetza programekin alderatuta, non hainbat
pertsona elkartzen dituzten talde berean prozesua luzatuz,
gurea guztiz pertsonalizatua da. Ekintzailetzan hasieran ez duzu
ez dirurik, ez denborarik. Jendea estu eta larri ibiltzen denez,

uste dugu azkartasuna garrantzitsua den beste faktoreetako bat
dela, kooperatiba eta talde ikuspegia txertatzeaz gain.

Nolakoa izan ohi da prozesua?

Lehen bileran zalantzak argitzen ditugu. Adibidez, zergatik
sortu kooperatiba bat eta ez S.L. bat edo autonomo gisa aritu.
Horretaz gain, interesdunek beren enpresa plana edo ideia zein
den ere aurkezten digute. Atariko bileraren ostean aurrera egin
nahibada, elkarrekin eseri eta ekintza plana garatzen hasten
gara. Pausoz pauso dena markatzen saiatzen gara. Askorentzat
zailtasun nagusia izaten da helburu finalera iritsi arteko

pausu guzti horiek ikustea; beraz, hori xehatzen eta errazten
ahalegintzen gara.

Teoriaz gain, praktika ere lantzen duzue?

Bai. Horretarako, prozesuaren hasieratik saiatzen gara eratu
nahi den jardueraren antzekoa duen enpresa baten eredua
hartzen, posible bada, bidelagun ere izan dadin. Erreferentzia
hori garrantzitsua da. Esaterako, Badoaren kasuan Gasteizeko
Eraman Koop erabili genuen, gaur egun ere oso arrakastatsua
dena. Larrearen kasuan, Bilboko Sustraiak kooperatiba. Gainera,
BDSKoop bera ere ekonomia sozialeko beste enpresa sare
batzuen barnean dago, OlatuKoop eta REAS, eta sare hori gure
alde aprobetxatzen dugu.

Arrakastaren erakusle dira orain arte sortutako eta martxan
jarraitzen duten kooperatibak?

Hori da. Asko, gainera, jada egonkortutako proiektuak dira.
Pozik gaude zentzu horretan, badakigulako ekintzaileen

aldetik esfortzu handia eskatzen duela. Beraz, ikasketa prozesu
hori gure programa frogatzeko modu bat dela ikusten dugu,
emaitzak onak izan direlako eta jendea pozik dagoelako. Uste
dugu pertsonalizazio hori ezinbestekoa izan dela eta horri esker
proiektuek aurrera egitea lortu dutela.

Informazio gehiago nahi dutenek, nora jo behar dute?
BDSKoopeko webgunean sartuz gero, BDSKoop.eus, aurretik
azaldutako guztia ikusi eta sakonago hausnartzeko aukera izango
dute. Bestetik, kontaktua atalean gure telefonoa eta emailak
aurkituko dituzte, tartean, nirea, proiektua@bdskoop.eus .


https://bdskoop.eus/

Gurutzegrama: Euskal Kondairen Pertsonaiak

Horizontal

2- Basoetako erraldoi iletsua, artzainen laguna.

4~ Iturri eta ibaietan bizi diren emakume aurpegidun izaki
mitologikoak.

4~ Euskal mitologiako zeruko jainkoa, tximistekin lotua.
6- Euskal mitologiako jainkosa nagusia, mendietan bizi
dena.

Bertikal
1- Gauaren izpiritua, iluntasunarekin lotua.
3- Begibakar erraldoia, gizakiak harrapatu eta jaten zituena.

6 Hitz: Euskal literatura

- Sarrionandia
- Obabakoak

- Axular - Orixe
- Lizardi - Atxaga

HEMENDIK EZ DA FRANTZESIK JOANEN

Doinua: Gure herriko bikariuak

Egilea: Makalo Jauregi Beloki

Teilatupean estalgarritzat
jartzen zen hainbat latorri
Jakinduria garatu ohi da
inork ez digu igorri
horra aurrean Lesaka dugu
eta han dago Baigorri
Hemendik ez da frantzesik joanen
Handik ez baita etorri.

Artzain etxola gainean ere
zotal ta garo-hostorri
ardi lekuak dira Urepel
Aralar edo Aizkorri
ez diezaiogun gehitxo so egin
Bidasoaren ertz horri
Hemendik ez da frantzesik joanen
Handik ez baita etorri.

Irun gainean hor San Martzial
Urrufian aldiz Sokorri
gauez zakua bizkarrean ta
Korri hara, hona korri
zenbat istori entzun diogun
hamaika jende jatorri
Hemendik ez da frantzesik joanen
Handik ez baita etorri.

Erantzunak webgunean:

Kattalingorri marigorringo
nahiz amona mantangorri
hizkuntza berak elkartzen gaitu
Lur bera dugu jatorri
ez gara frantzes ez ta espainol
Kasu eman kontu horri
Hemendik ez da frantzesik joanen
Handik ez baita etorri.

Horra Xalbador bost bertso xume
zure arrazoi sakon horri
Herri zahar honek bere historian
pasa arren hainbat orri
gaur ere berdin esan behar, zuk
erranana Egileorri
Hemendik ez da frantzesik joanen
Handik ez baita etorri.

www.irunero.eus/denborapasak/

Iker Martinez, mahai-tenis jokalaria:

“HIRUGARREN POSTU HORI LORTZEA
ERABAT MAGIKOA IZAN ZEN, EZ
GENUELAKO BATERE ESPERO”

Leka Enea kluba Irungo Kirol Galan saritua izateko izendapenak jaso dituzten klub
horietako bat da. Klub onenaren izendapena jasotzeaz gainera, Angela Rodriguez eta
Iker Martinez Irundarron saria jasotzeko hautagaiak izan dira Espainiako Binakako
Txapelketan brontzezko domina lortu izanagatik. Iker Martinezek orain arteko lorpenez
eta denboraldiko erronkez hausnartu du.

Beste denboraldi batez lehen mailan jokatzen jarraitzen duzue.
Bai, hori da. Denboraldia sailkapeneko lehenengo bi postuetan
hasi genuen, beraz, oso ondo. Gure aurkari guztiak oso
lehiakorrak dira, ondorioz liga oso gogorra izaten ari da.
Otsailaren 12an partidu garrantzitsu bat galdu ostean,
sailkapenean laugarren izatera pasa gara hamabi talderen
artean. Hala ere, Europako postuetan gaude eta datorren urtean
bertan jolastea bilatzen dugu. Horregatik guztiagatik, oso plazer
handia da klub honetan jokatzea.

Mahai tenisa, kirol gutxitua izanda, zailagoa izango da zuen
lorpenek merezi duten aitortza jasotzea, ezta?

Hori horrela izatera ohituta gaude dagoeneko. Dena den, guk
lanean jarraitu behar dugu, orain arte egin izan dugun bezala.
Gure lorpenei errekonozimendua ematen diena hori da, urtetik
urtera egiten dugun lana. Denbora luze batez gauzak ondo
egiten direnean emaitzak eta sariak iristen zaizkizu, nahiz eta
batzuetan oharkabean jokatzen dugula dirudien.

Irundarron Saria jasotzeko izendapena espero zenuten?

Egia esan, ez, batere. Guk mahai tenisean jokatzen dugu, baina
maila oso altuko jokalarien parean jartzen zaituzte; beraz, oso
pozik nago izendapenarekin.

Izendapena Espainiako Binakako Txapelketan irabazitako
brontzezko dominarengatik lortu duzue. Nolakoa izan zen
txapelketa hura?
Elkarrekin jokatzen genuen gure lehenengo txapelketa izan
zen eta beraz ez genuen horrelako emaitzarik espero. Egia
esan, ni ez nengoen nire kirol mailarik onenean eta bera ere
mentalki agian ez zegoen Espainiako Txapelketa bat jokatzeko
guztiz prest. Ondorioz, hirugarren postu hori lortzea erabat
magikoa izan zen, ez genuelako batere espero. Gainera, final-
laurdenetan Espainiako irabazlea izan zenari irabaztea lortu
genuen. Azkenean, txapelketa 0oso ona egin genuen. Datorren
astean berriro elkarrekin jokatuko dugu, baina aurten zailagoa
izango da, aurten izan ditugun arazo pertsonal batzuk direla
eta. Hala ere, gure ehuneko
ehuna ematen saiatuko
gara, gure joko mailari esker
arriskutsuak izan gaitezkeela
badakigu eta.

Binakako txapelketak jokatzerakoan, aurkariarekin talde ona
osatzea garrantzitsua izango da, ezta?

Hori da, nahiz eta elkarrekin jokatzen genuen lehenengo aldia
izan, elkarren arteko elkar ulertzea funtsezkoa izan zen. Aurten
zortzigarrenak gara Espainiako rankingean, eta gainera, gure
atzetik edo aurretik daudenek orain arte ez dute elkarrekin
jokatu, beraz, hori ere gure alde izango dugu. Horregatik,
bikoteka jokatzerakoan elkar ezagutzeak asko laguntzen

du, uneoro zure taldekideak egingo duena aurreikusteko adi

egon behar zara eta. Behin
bere jokoa ondo ezagutzen
duzularik, errazagoa da
automatismoak sortzea.

Horretaz gain, Leka Enea
klub onenaren izendapena

jasotzeko ere hautatu dute Errege Kopa finalerdira iristeagatik.

Nola jokatu zenuten bertan?

Pribilegio handi bat dela esan behar dugu. Izan ere, ligaren
lehenengo zatia sailkapeneko lehenengo lau postuen artean
bukatzen baduzu, zuzenean final-laurdenetan sartzen zara
zuzenean, Errege Kopako lehenengo fasea jokatu gabe. Aurten
lorpen hori errepikatu dugu, hirugarrenak izan garelako.
Errege Kopa eta Liga 0so ezberdinak dira, lehenengoan jokalari
nazional gehiagok jokatzen dute eta. Beraz, hemendik hamar
egunetara beste domina bat ekarri nahiko genuke, baina zaila
izango da. Hala ere, egia da ez dagoela aurreko urteetan adinako
talde indartsurik. Finalera iristea jada klubarentzat lorpen
handia izango litzateke, inoiz lortu ez dugun zerbait izango
litzatekeelako. Gainera, “Teledeporte” kanalean emango dute,
beraz, berezia izango litzateke.

Izendapen hauek klubari eta kirolari ikusgarritasuna emateko
lagungarriak dira?

Bai, noski. Ni izatez Donostiarra naiz, baina 2019tik Leka Enean
jokatzen dut. Klubarekin eta bere balioekin asko identifikatzen
naiz. Esan bezala, aurtengo denboraldian orain arte lortutakoak

berresten saiatuko gara, baina gogor lan egin behar da
horretarako. Dena den, jakin badakigu, luze lan egin arren,
txapelketak egun bakarrean edo bitan jokatzen direla eta lehia
handia dago. Argi dugu zeintzuk diren aurtengo helburuak eta,
zailtasunak zailtasun, horiek lortzeko borrokatzeko prest gaude.

Beraz, zeintzuk izango dira aurtengo erronkak?

Espainiako Txapelketan ahalik eta urrutien iristea gustatuko
litzaidake, noski. Hala ere, badakit zaila izango dela hori
lortzea. Errege Kopan ere ondo egin dezakegula uste dut. Ligari
dagokionez, laugarren postuan jarraitzea lortzen badugu

ondo egongo litzateke, horrek Europan jokatzeko behar dugun
txartela emango ligukeelako. Elkarrizketa honen ostean,
otsailaren 14an, hirugarren sailkatuaren aurkako partidua
jokatuko dugu eta emaitza hori ere garrantzitsua izango da. Bi
urte daramatzagu Europan jokatu gabe. Egia da bitarte horretan
ziklo aldaketa bat izan dugula. Izan ere, 16 urtez gure taldean
egon den jokalari bat beste talde batera joan da, aukera berri
bat sortu baitzitzaion. Guk gure lanarekin jarraitu behar dugu.
Aurten Europan jokatzeko aukera asko ditugula uste dut, baina
Ligan ere gure onena ematen jarraitu behar dugu. Azkenean, 22
partidu dira. Bigarren zatia orain hasi berria dugu eta zazpi edo
zortzi partidu ditugu oraindik aurretik, beraz oraindik badugu
esku bete lan lehenengo 6 postuen artean irauteko. Hain zuzen
ere, datorren urtean Europan jokatzeko aukerak ilusio handia
egiten digu jokalari guztioi.

BIDASOA XAKE KLUBAK KIROLA
EZAGUTARAZTEKO PIEZAK

MUGITZEN JARRAITZEN DU

Bost urte eta erdi igaro dira dagoeneko Bidasoa Xake Klubaren ibilbidea hasi zenetik.

Denbora tarte honetan Irunen beren jarduera ezagutaraztea lortu duten arren,
gogotik dihardute etengabe lanean, hazten jarraitzea eta jokalari berriak erakartzea
helburu. Behin klubaren oinarriak finkatuta, Carlos Pascual Bidasoa Xake Klubeko
lehendakariak kluba aurtengo denboraldian nola dabilen azaldu du.

Pentsatzekoa da klubaren sorreratik bazkide kopuruak gora
egin duela, ezta?

Ba, ia hutsetik hasi ginela kontuan hartuta, hasieran ikasle
gutxi batzuk genituen, eskolakoak zein helduak. Eta bai, egia da
hazten joan garela, eta gaur egun 95 ikasle ditugu astero klasera
etortzen direnak eta 45 bazkide.

Nola antolatzen dituzue eskolak?

Bada, ikasleak astean zehar etortzen dira eta taldeak ditugu
hastapen mailatik aurreratuenetaraino. Nahi arabera etortzen
dira, baina guk astero eskaintzen ditugu eskolak, astelehenetik
ostiralera arratsaldeetan. Eskolak mailaren arabera banatzen
dira. Adinaren arabera ere antolatzen saiatzen gara, baina hori
ez da oso garrantzitsua, duten joko mailak garrantzi handiagoa
baitu. Oinarritik abiatzen dira, orduan hasten baitira jarduera
ezagutzen, eta, gero, pixkanaka, aurrera egiten dute.

Ikasleez gain, helduentzako eskolak ere ematen dituzue.
Bai. Gero beste alde batetik helduak ditugu, ikasle gazteak
baino geroago etortzen direnak. Oraintxe bertan helduen bi
talde ditugu. Alde batetik, hasiberriak direnak daude, zerbait
dakitenak edo agian txikitan ikasi zutenak eta berriz ekin nahi
diotenak. Bestetik, lehiaketaren munduan sartuta daudenak
daude, eta, hala ere, hobetzeko asmoz datoz Kklasera.

Izan ere, jolasten jakinda ere, beti daude gauza berriak
ikasteko, ezta?

Ba hemen, ziurrenik kirol guztietan bezala, beti ikasten da eta
beti hobetu daiteke. Eta lehiaketan daudenek, astero entrenatu
eta lehiatu behar dute.

Hala ere, ezertxo ere ez dakitenentzako lekua ere baduzue.
Jakina, hemen gaude batez ere irakasteko eta jarduera
ezagutarazteko. Eta piezak nola deitzen diren ere ez dakien
jendea ere badator. Guk erakusten diegu kirol hau zertan datzan,
nola jokatzen den, zein diren arauak eta hortik aurrera pixka bat
hobetzen hastea da helburua.

Lehen bost urte hauen ostean, ba al duzue etorkizun handiko

jokalaririk?

Jakina. Hasieratik gurekin hasi ziren ikasleak ditugu, agian zazpi,

zortzi edo hamar urterekin jokatzen hasi zirenak. Adibidez,

gaur egun horietako batzuk, batez ere taldeka, hor dabiltza,

eta ondoen dabiltzanak aipatzekotan, haurren kategorian iaz

Euskadiko hirugarren izan zirela aipa dezakegu, eta duela bi urte
Espainiako txapeldun haurren
kategorian ere.

Gaur egun, zeintzuk dira
martxan dauden lehiaketak?
Bada, urtarrilean hasi da
Gipuzkoa mailako Taldekako
Liga, eta aurten lau talderekin

ari gara lehian, kategoria

bakoitzean bana. Orain

denboraldi erdian gaude eta

momentuz lehen postuen

artean mantentzen gara. Esan

beharra dago azken mailan

hasi ginela eta Gipuzkoako

goreneko mailako talde bat daukagula orain, eta hori bost
urtetan lortzea ez dago gaizki. Asmoa, beraz, bazkide eta
ikasleei lehiaketan parte hartzeko aukera eskaintzea da, gutxi
gorabehera bakoitzari bere mailan, bere kategorian.

Zer erronka dituzue denboraldi honetan?

Beno, helburu nagusia denok parte hartzea da, eta hobetzen eta
hazten joatea. Kirol mailan, tira, azken urte hauetan aurrera eta
gora egin dugu, behetik hasi baikara, baina une batetik aurrera
zailagoa da gora egitea. Beraz, orain helburu nagusia kategoriei
eustea da. Hori lotzea nahikoa izango litzateke, baina ikusiko
dugu zerbait gehiago lor daitekeen.

Irunen lehiaketarik antolatzen al duzue hemen ere kirola
ezagutarazteko?

Denboraldian zehar txapelketa pare bat antolatzen dugu
Gipuzkoa mailan, baita Gipuzkoatik kanpo ere. Bat Gabonetan,
eta orain, apirilean beste txapelketa bat egingo dugu. Iaz,
adibidez, 120 parte-hartzaile baino gehiago izan ziren bertan.
Horrez gain, urtean zehar auzo elkarte guztietan eskaini gara
auzoetako jaietan egon gaitezen eta haiek behar duten lekuetara
xakea eramateko. Horrela, edozein auzotako edozein pertsonak
ezagutu ahalko du gure jarduera, nahi dutena galdetu edo
interesatu ahal izateko.

Xakea barnealdean jokatzen den kirola denez, ezagutzera

emateko zailagoa dela esango zenuke?

Hori da. Guretzat ere garrantzitsua da kirola ezagutzera ematea
eta, batez ere, ikusgai egotea eta ahal dugun guztietan kalean
egoten saiatzea. Horregatik, esan dizudan bezala, auzoetan
gaude eta jaietan egoten gara. Igande Sasoi ekimenean edo
Ficobako eskola olinpiadetan ere egon izan gara.

Kirol gisa oraindik ezezagun samarra bada ere, kirol horren
onurak aski ezagunak dira.

Bai, izan ere, onurak kontaezinak dira: kontzentraziorako,
erabakiak hartzeko, planifikaziorako, bultzaden kontrolerako,
galtzen ikasteko eta jokoaren arauak onartzeko. Horrez

gain, autoestimua asko hobetzen laguntzen du. Gehiago

esan diezazuket, baina batez ere horiek dira azpimarratuko
nituzkeenak.

Eta etorkizun urrunago bati begira, zer helburu jartzen
dizkiozue zeuen buruari?

Beno, printzipioz, gehien interesatuko litzaigukeena masa
sozialean haztea izango litzateke. Zenbat eta jende gehiago
etorri jokatzera orduan eta hobeto kirolarentzat eta guretzat.
Epe laburrera begira, klubaren egiturari eustea da asmoa, eta epe
ertainera, kirola egin nahi duen ororen parte-hartzea handitzea.

Azkenik, gogoratu mesedez non zaudeten, interesatuta
daudenentzat.

Gure lokala Irungo Anzaran auzoko Lope de Irigoyen

kaleko 15. zenbakian dago. Bi solairuko gela bat dugu, eta
bertan praktikatzera, ikastera edo, besterik gabe, jolastera
etortzeko lekua eskaintzen dugu. Eta informazio gehiago nahi
dutenentzat, zuzenean hona etorri eta hitz egin dezakegu edo
gure webgunea bisitatu dezakete, euskaraz eta gaztelaniaz, edo
posta elektroniko bat bidaliz.

GAIXO ONKOLOGIKOEN BIZI KALITATEA 360
GRADUTAN HOBETZEKO ELKARLANEAN ARI
DIRA PLAIAUNDI LHIIAN

“‘Onkologia 360°: Paziente onkologikoen ongizatea ardatz” izeneko proiektuaren parte da Plaiaundi
LHII. Egitasmoaren izenburuak erakusten duenez, paziente onkologikoen bizi kalitatea zaintzeko
eta hobetzeko helburutik sortutako egitasmoa da. Plaiaundirekin batera, Lanbide Heziketako beste
hiru ikastetxe daude inplikatuta ekimen aitzindari honetan. Plaiaundiko Lara Gallastegi eta Aitor
Gaztelumendiirakasleak dira Irungo ikastetxean proiektuaren garapenean inplikatuta daudenak.

Plaiaundirekin batera, Monte Albertia, Plaiaundi, Inmakulada
eta ESCIVI Zinema eta Bideo Eskola dira egitasmoaren
partaideak. Ikastetxeen batasunetik abiatuta, minbiziak
jotako pertsonen ongizate integrala hobetzeko diseinatutako
proiektu berritzaile batean ari dira lanean. Lara Gallastegik
azaldu duenez, Monte Albertiakoak jarri ziren Plaiaundikoekin
harremanetan. “Paziente onkologikoekin 360 graduko lanketa
egiteko proiektu bat martxan jarri nahi zutela aipatu ziguten,
elikadurak prozesu horretan duen garrantzia ikusita, eta gure
laguntzaren beharra ikusi zuten”, azaldu du Lara Gallastegik.

ikastetxeen arteko lankidetzaren bidez, pertsonen bizitzan
eragin dezakeen onura nabarmentzen du, ezagutza eta
berrikuntza ongizatearen zerbitzura jarriz.

TIkastetxeez gain, gaixoei laguntzen eta minbiziaren aurkako
borrokan lan egiten duten elkarteak ere batu dira proiektura:
Minbiziaren Aurka Gipuzkoan, Asgicer, Aspanogi, Izan Ifiurri
eta Katxalin elkarteak, besteak beste. Horretaz gain, Donostiako
Onkologikoak ere hartuko du parte proiektuan. Horrela, Larak
eta Aitorrek azaldu dutenez, elkarte horien esperientzia
laguntza handikoa izan zaie proiektua garatzeko.

Aitor Gaztelumendik azaldu duenez, “gu Plaiaundin
elikaduraren arloa jorratzen ari gara”. Inmakuladakoak

alderdi emozionala ari dira lantzen eta Monte Albertian irudi
pertsonalaren zainketaz ari dira arduratzen. Azkenik, ESCIVI
Zinema eta Bideo Eskolakoak gainontzeko ikastetxeetan
sortutako eduki guztiarekin webgune bat sortu dute,
prestatutako materialak eta bideoak partekatzeko bertan. Gaixo
onkologikoei beren burua zaintzen eta prozesuan zehar hobeto
sentitzen lagunduko dieten informazioa eta tresna baliagarriak
eskaintzea da helburu nagusia. Aitor Gaztelumendiren hitzetan,
“horrela, gaixoek eta beren familiek bertan kontsultatu ahalko
dute informazio guztia”. Baliabide digital horien barnean
profesional espezializatuek egindako tutorialak eta aurrez
aurreko tailer eta hitzaldiak bilduko dira webgunean.

Informazio iturri

Gaixo onkologikoei beren burua zaintzen eta prozesuan zehar
hobeto sentitzen lagunduko dieten informazioa eta tresna
baliagarriak eskaintzea da helburu nagusia. Aitor Gaztelumendik

Proiektu anbiziotsu honen helburua, pazienteen behar fisiko,
nutrizional, psikologiko

eta estetikoei erantzutea

da, gaixoen bizi kalitatean
lagunduko duten laguntza
sarea eta baliabideak sortuz.
Ahalegin kolektibo horrek,
espezialitate desberdinetako

azaldu duenez, “askotan
paziente onkologikoen
tratamenduan zentratzen gara,
baina badira gaixotasunaz
haratago dauden beste
hainbat alderdi”. Horretarako,
baliabide digitalak garatzen
ari dira, hala nola profesional
espezializatuek egindako
tutorialak eta aurrez aurreko tailer eta hitzaldiak bilduko
dituen webgune bat. Lara Gallastegiren hitzetan, “webgune
honetan partekatuko den informazioa egiazkoa izango da, eta
gaian adituak diren profesionalek egiaztatuko dute”. Jarduera
horiek funtsezko gaiei buruzko orientazioa emango dute, hala
nola elikadura osasungarriari, egokitutako jarduera fisikoari,
ongizate emozionalari eta autozainketa estetikoari buruzkoa.
“Gaixoek eta beren familiek bertan kontsultatu ahalko dute
behar duten informazio guztia”, azaldu du Gaztelumendik.
Aitor Gaztelumendi irakasleak erantsi duenez, minbizia duten
pertsonez eta senideez gain, “agian partekatutako informazioa
profesionalentzat ere interesgarria izan daiteke”.

Egitasmo eredugarria

Gainera, eskuratutako ezagutza, Euskadiko Lanbide Heziketako
sarea osatzen duten ikastetxeetara transferitzea ahalbidetuko
duen prestakuntza materiala sortzea ere bada proiektuaren
helburua. Horrela, aurrera eramaten diren ekintzetatik
eratorritako ezagutzak eta praktika onak ikasgelara iristea
ahalbidetuko da, inpaktua biderkatuz, eta kolektibo honi arreta
emateko etorkizuneko profesionalak konpetenteagoak izango
dira.

Kasu honetan, ikasleen ordez, Plaiaundiko LHIIko irakasleak
dira proiektuan inplikatuak egon direnak. Hala ere, otsailaren
4an, minbiziaren aurkako egunean antolatutako ekintzetan
ikasleek oso modu aktiboan parte hartu dute. “Hasiera batean

aurreikusita ez zegoen arren, ikasleak jarduera horietan
inplikatu ditugu eta erantzuna oso ona izan da”, aipatu du
Aitor Gaztelumendik. Tkastetxearen patioan begizta berde bat
sortu zuten, atsedenaldian pintxo solidarioak saldu zituzten
eta irakasleak gauzatzen ari diren proiektuaren berri izan
zuten. Gaztelumendiren hitzetan, “ikasleen artean sortu den
inplikazioa oso polita izan da eta datozen ikasturteetan sortu
daitezkeen antzeko proiektuetara begira kontuan izango dugu”.

Emaitza mugagabea

Proiektuak urte beteko iraupena du berez. Aitor Gaztelumendik
adierazi duenez, “proiektua ikasturte hasierarekin hasi

genuen, hau da, irailean”. Plaiaundiko irakasleek azaldu
dutenez, “hasieran batez ere komunikazioa eta zaintza lanetan
zentratu gara”. Horretarako, lanketa prozesu bat egin dute
gaixoek eta baita gaixoen familiek eta baraiekin lan egiten
duten profesionalek, zer behar eduki ditzaketen ikusteko. Aitor
Gaztelumendiren hitzetan, “behar horien inguruko informazioa
jasotzeko galdetegiak prestatu ditugu”. Horrela, zaintza ekintza
horien bitartez, Minbizia 360° proiektuaren barnean beharrak
identifikatzeko prozesuan jarraitzen dute, jardunaldi hori
antolatzen duten bitartean.

Behar horietatik abiatuz, martxoaren 10ean Onkologikoan
jardunaldi interesgarri bat antolatu dute. Bertan proiektuan
bildutako informazioa partekatuko dute hitzaldi interesgarrien
bitartez. Lara Gallastegik azaldu duenez, “webguneaz gain,
onkologikoko jardunaldi hau informazioa lantzeko eta
partekatzeko oso lagungarria izango dela uste dugu”.

Horretaz gain, plataformaren eta sortutako baliabideen
iraunkortasuna bermatzeko funtsezkoak diren elkarte eta
eragileen trebakuntza ere hartzen du barnean egitasmoak.
Horrela, ekimenak gaixo onkologikoei eta haien familiei
laguntzen jarraitzea espero da, baita proiektua amaitu ondoren
ere.

INAUTERIETAKO
PHOTOCALL-A

Inauteriak hemen daude eta martxoaren 1ean,
larunbatean, photocall bat jarriko dugu Zabaltza Plazan
17:00etatik 20:00etara. Zatoz eta eraman zure argazkia,
bakarka edo taldeka. Gainera, 16-25 urte bitarte badituzu,
hainbat sari irabazteko zozketa batean sartu zaitezke.
Bertan ikusiko dugu elkar!

DJ IKASTAROA

“~—

16-25 urte bitarte badituzu eta musika pintxatzen ikasi
nahi baduzu, hemen duzu aukera. Larunbat goizetan,
martxoaren 15, 22, 29 eta apirilaren 5ean emango da
ikastaroa, Telmo Trenor DJaren eskutik. Doakoa da eta
izena emateko azken eguna martxoaren 12a izango da.
Nola eman izena? @gazteartean__irun Instagramean,
656794372 telefono zenbakian edo konekta@irun.org
helbide elektronikoan.

M8-KO TOTEBAG-AK

Tailer honetan, M8-rako aldarrikapen totebag-ak
margotuko ditugu. Zure mezuak ikusteko gogotsu

gaude! Martxoaren 7an Martindozenea Gaztelekuan
egingo da tailerra. Doakoa da eta plaza mugatuak

daude. Izen-emateak: Gaztelekuan bertan edo
whatsappera (690706471), Instagramera (@gazteleku__
martindozenea) edo korreora (gazteleku@irun.org) mezu
bat bidaliz eman dezakezu izena.

JOSKETA TAILERRA

'

Martxoaren 15ean, Martindozenea Gaztelekuan josketa
tailer bat egingo dugu. Bertan, motxila batzuk josten
ikasiko duzu. Motxilak guztiz birziklatutako materialekin
egingo ditugu. Anima zaitez eta parte hartu tailer honetan!

Izen-emateak: Gaztelekuan bertan edo whatsappera
(690706471), Instagramera (@gazteleku__
martindozenea) edo korreora (gazteleku@irun.org) mezu
bat bidaliz eman dezakezu izena.

PAPERDENDA - KOPIADENDA - ESKULAN TAILERRA

Luis Mariano kalea12 | (+34) 9436393 0]

| irun@folderes | www.folderes

ZURE ABENTURAREN BILA

Zure Abenturaren Bila programaren saio berri honek
Lesoto Afrikako “Mendietako Erreinua” bizikletaz
ezagutzeko aukera emango du, Igone Mariezkurrenaren
eskutik.

Noiz: Martxoaren 6an, osteguna.
Ordua: 19:30ean.

Non: Amaia Kultur Zentroan.
Hizkuntza: Euskaraz.

KULTURA

DOKUIRUN

“Atn es tiempo de feminismo”, Zua Méndez eta
Teresa Lozanoren dokumentalaren emanaldia. Bertan
Feminismoak Espainian izan duen iraganaren, orainaren
eta etorkizunaren mapa egiten da, eremu guztietako
emakume erreferenteen testigantza baliotsuak bilduz.

Noiz: Martxoaren 14an, ostiralean.
Ordua: 19:00etan.

Non: Amaia Kultur Zentroan.
Sarrera: Doan, gonbidapenarekin.

ANTZERKIA “ATEAREN
BESTALDEAN"

Hika Teatro konpainiaren “Atearen bestaldean”
antzezlana. Testurik gabeko ikuskizun parte-hartzaile
honek erresilientziaren bidez egoera txarrak gainditzeko
gaitasun handia duten pertsonei buruz hitz egiten du.

Noiz: Martxoaren 8an, larunbatean.
Ordua: 17:00etan.

Non: Amaia Kultur Zentroan.
Hizkuntza: Euskaraz

RICARDO REQUEJO
GANBERA ZIKLOA: “DUO
BOREAL"

Claudia Besnék (harpa) eta Eva Calvok (gitarra)
osatzen dute “Duio Boreal”. Kontzertu honen egitarauak
konpositoreen sormena eta talentua ospatzen ditu,
emakumeek bakarrik idatzitako obra klasiko eta
garaikideetan barrena egindako ibilbidea eskainiz.

Noiz: Martxoaren 16an, igandean.
Ordua: 19:00.

Non: Amaia Kultur Zentroan.
Sarrera: 5,50 euro.

